
ACTA  DA  XUNTA  DIRECTIVA  DO  CLUBE  DE  MONTAÑA  XISTRA,  CELEBRADA  TELEMATICAMENTE  E 
ASÍNCRONA POR WHATSAPP O DÍA 20 DE XANEIRO DE 2022.

Iníciase  a  reunión  da  Xunta  Directiva,  convocada  de  forma 
telemática  polo  Presidente  a  tal  efecto,  segundo  as 
recomendacións presentes de protección Covid-19 nesta sexta 
onda coa variante ómicron, e cumprindo a redacción actual do 
Art.13.4 dos vixentes Estatutos da entidade.

Art.  13.4  Excepcionalmente  en  casos  de  forza  maior,  ou  por  
necesidades  especiais  xustificadas,  as  reunións  da  Xunta  
Directiva poderán realizarse de forma non presencial, mediante  
medios telemáticos adecuados, debendo levantar acta e sendo  
esta asinada posteriormente de forma presencial ou telemática  
polos membros asistentes.

ORDE DO DÍA
1 Axudas para deportistas......................................................1
2 Normas de organización.....................................................1

SESIÓN

1 Axudas para deportistas 2022.

O Presidente  propón diversas axudas, máis aló das subvencións xa aprobadas para a tramitación de 
licenzas de infantís e xuvenís, pensando en tódolos socios de Xistra asistentes das actividades deportivas 
durante o presente ano 2022 co fin de fomentar a súa participación e facer máis atractivas os eventos 
organizados.

Proponse:
1. No caso das andainas de 25 km dar axudas da metade da inscrición (se se tramitan a través de 

Xistra).
2. Estudar a mesma axuda para as marchas de 50 km e algunha axuda para a de 100 km.
3. Nas saídas do club dar axudas para o transporte por persoa.

Para esta 3ª proposta o plan é que no momento da inscrición haxa un rango de importes entre os que 
estarían as axudas. De forma que marcásemos un máximo e un mínimo de axuda. Variando en función 
da cantidade de asistentes e do tope máximo de axuda para ese evento.

Con respecto ás cantidades a asignar a cada actividade organizada por Xistra, estímase nuns 300 € por 
evento aproximadamente, e tendo en conta que están previstos uns 10 eventos de club. Iso, máis ou  
menos, veñen a ser as subvencións medias que a entidade percibe das Administracións Públicas.

Votan afirmativamente:
José Miguel Merino Encinas, María Luisa Martínez Bello, Raúl Leirós Gutierrez, María Begoña Landesa 
Torrado, Angel González Iglesias, Henar de Diego de Diego, José Carlos Senovilla Sanz, Xosé Henrique 
Freixeiro Cameselle.
Son aprobadas as axudas por maioría.

2 Normas de organización 2022.

Para a organización de eventos,  faise necesario tomar tódalas medidas de prevención ante posibles 
contaxios da Covid-19, e para fomentar a práctica deportiva con seguridade e tranquilidade.

A máis de facer cumprir os protocolos fisio-covid da Federación Galega de Montañismo proponse esixir  
para a inscrición en actividades de Xistra os Certificados de Vacinación e/ou outras “probas oficiais de 

non contaxio”, coma test antíxenos 48 h ou PCR 72 h (non válidos os autotest).

Feitas as oportunas consultas ó departamento xurídico contratado polo club, a resposta é:

“O Tribunal Superior de Xustiza de Galicia autorizou a comprobación dos certificados mediante a lectura  
do  código  QR  coa  aplicación  «PassCovid»,  desenvolta  pola  Consellería  de  Sanidade.  Deste  modo,  
poderiades verificar tales certificados no momento da actividade.  Xa que non é posible almacenar, nin  
crear rexistros desta tipoloxía de datos.”

Polo tanto non poderemos solicitar estes documentos por adiantado no momento da inscrición, pero si 
no momento da propia actividade, sempre que teñamos avisado que vai ser requisito imprescindible 
para a participación a súa presentación.

Tódalas actividades de 2022, salvo indicación contraria, deberán facerse con este requisito.

Acórdase pola mesma maioría este punto.

Sen  outros  asuntos  que  tratar,  procédese  a  pechar  a  reunión.  Segundo  a  normativa,  solicitarase  a 
sinatura e o visto e prace dos Directivos Asistentes e do Presidente.


	1 Axudas para deportistas 2022.
	2 Normas de organización 2022.

